
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Ushbu maqolada iqtisodiy xavfsizlik korxonaning ichki va tashqi tahdidlarga qarshi barqaror faoliyat yuritish 
qobiliyatini ifodalovchi kompleks tizim sifatida talqin etiladi. Ilmiy manbalar asosida iqtisodiy xavfsizlikni baholashda 
moliyaviy ko‘rsatkichlar bilan bir qatorda institutsional, tashkiliy va innovatsion omillarni hisobga olish zarurligi asoslanadi. 
Shuningdek, raqobatbardoshlikni oshirish va zamonaviy boshqaruv mexanizmlarini joriy etish orqali korxonalarning 
barqaror rivojlanishini ta’minlash mumkinligi ilmiy jihatdan izohlanadi. Adabiyotlar tahlili natijalari korxona iqtisodiy 
xavfsizligini ta’minlash bo‘yicha amaliy tavsiyalar ishlab chiqishda nazariy asos bo‘lib xizmat qiladi.

Kalit so‘zlar: korxona iqtisodiy xavfsizligi, innovatsion boshqaruv, raqamlashtirish, risklarni boshqarish, barqaror 
rivojlanish.
Abstract. This article interprets economic security as a complex system that represents the ability of an enterprise to 
operate stably against internal and external threats. Based on scientific sources, it is justified that, along with financial 
indicators, institutional, organizational and innovative factors should be taken into account when assessing economic 
security. It is also scientifically explained that it is possible to ensure the sustainable development of enterprises by 
increasing competitiveness and introducing modern management mechanisms. The results of the literature analysis 
serve as a theoretical basis for developing practical recommendations on ensuring the economic security of an enterprise.

Keywords: economic security of an enterprise, innovative management, digitalization, risk management, sustainable 
development.
Аннотация. В данной статье экономическая безопасность рассматривается как комплексная система, 
отражающая способность предприятия стабильно функционировать в условиях внутренних и внешних угроз. 
На основе научных источников обосновывается необходимость учета при оценке экономической безопасности, 
наряду с финансовыми показателями, институциональных, организационных и инновационных факторов. 
Также научно доказано, что обеспечение устойчивого развития предприятий возможно путем повышения 
конкурентоспособности и внедрения современных механизмов управления. Результаты анализа литературы 
служат теоретической основой для разработки практических рекомендаций по обеспечению экономической 
безопасности предприятия.

Ключевые слова: экономическая безопасность предприятия, инновационное управление, цифровизация, 
управление рисками, устойчивое развитие.

K I R I S H
Zamonaviy global iqtisodiy va raqamli sharoitlarda korxona iqtisodiy xavfsizligi — bu korxonaning 

barqaror, samarali va xavfsizlikka asoslangan faoliyat yuritishini ta’minlovchi kompleks tizimdir. Iqtisodiy 
xavfsizlik korxonaning ichki va tashqi muhitidan kelib chiqadigan risklar, xavf-xatarlar va noaniqliklarga qarshi 
chidamliligini oshirish orqali uning barqarorligini, raqobatbardoshligini va uzluksizligini kafolatlash vazifasini 
bajaradi (Primorac, Kozina & Turčić, 2018).

Bugungi kunda olib borilayotgan iqtisodiy islohotlar natijasida korxonalar faoliyati tezkor o‘zgaruvchan 
iqtisodiy sharoitlar natijasida yuzaga kelayotgan turli xildagi injiqliklar va, o‘z o‘rnida, imkoniyatlar qurshovida 
amalga oshirilmoqda. Jahon xo‘jalik aloqalarining chuqurlashuvi, raqobatning keskinlashuvi va moliyaviy 
beqarorlik sharoitida iqtisodiy xavfsizlik masalasi korxona boshqaruvida ustuvor ahamiyat kasb etmoqda.

M A V Z U G A  O I D  A D A B I Y O T L A R  S H A R H I
Zamonaviy ilmiy adabiyotlarda korxona iqtisodiy xavfsizligi barqaror rivojlanish, raqobatbardoshlik va 

risklarni boshqarish bilan uzviy bog‘liq holda talqin etilmoqda.
Mahalliy tadqiqotchi Sadriddinova N. X. o‘z maqolasida korxonalar iqtisodiy xavfsizligini ta’minlash 

mexanizmi va metodologik asoslarini tahlil qiladi. Uktamov X. F. sanoat korxonalarida iqtisodiy xavfsizlikni 
ta’minlash bilan bog‘liq muammolarni o‘rgangan. Tadqiqotchi Bayboboeva F. N. (2025) esa nazariy-metodologik 
yondashuvlar asosida iqtisodiy xavfsizlik samaradorligini oshirish yo‘llarini tavsiflagan. Tadqiqotchilar ushbu 
tushunchani korxonaning ichki va tashqi tahdidlarga qarshi turish qobiliyatini ifodalovchi kompleks tizim sifatida 
baholaydilar. 

Primorac, Kozina va Turčić (2018) iqtisodiy xavfsizlikni moliyaviy barqarorlik, resurslardan samarali 
foydalanish va strategik boshqaruv bilan integratsiyalashgan holatda izohlab, u moliyaviy ko‘rsatkichlar bilan 
cheklanmasdan, tashkiliy va texnologik omillarni ham qamrab olishi zarurligini ta’kidlaydilar. Shynkar, Gontar va 
Dubyna (2020) iqtisodiy xavfsizlikni baholashda risklarni aniqlash, tahlil qilish va monitoring mexanizmlarining 
muhimligini asoslab beradilar. 

Kopylyuk va hammualliflar (2021) esa risk tahlili, strategik rejalashtirish va moliyaviy monitoring tizimlarini 
joriy etish korxona barqarorligini oshirishda hal qiluvchi ahamiyatga ega ekanligini ko‘rsatadilar. Raqamlashtirish 
jarayonlari ham iqtisodiy xavfsizlikni mustahkamlashda muhim omil bo‘lib, raqamli texnologiyalar boshqaruv 
samaradorligini oshirish va risklarni kamaytirishga xizmat qiladi. Umuman olganda, iqtisodiy xavfsizlikni 
ta’minlash tizimli yondashuv, strategik boshqaruv va raqamli transformatsiyaga asoslanishi lozim.

T A D Q I Q O T  M E T O D O L O G I YA S I
Mazkur tadqiqotda korxonalar iqtisodiy xavfsizligini ta’minlashning uslubiy yondashuvlarini ilmiy asosda 

o‘rganish va tahlil qilish maqsadida kompleks metodologik yondashuvdan foydalanildi. Tadqiqot metodologiyasi 
tizimli, funksional va integratsiyalashgan yondashuvlar uyg‘unligiga asoslanib, iqtisodiy xavfsizlikni ko‘p 
komponentli va dinamik jarayon sifatida baholash imkonini berdi. Tadqiqot jarayonida umumilmiy va maxsus 
ilmiy usullar, jumladan, tahlil va sintez, induksiya va deduksiya usullari orqali iqtisodiy xavfsizlik tushunchasining 
mazmun-mohiyati hamda uning tarkibiy elementlari o‘rganildi va nazariy xulosalar umumlashtirildi. Taqqoslash 
(komparativ) usuli yordamida xorijiy va mahalliy yondashuvlar solishtirilib, ularning ustun va zaif jihatlari aniqlab 
berildi. Metodologik asos sifatida tizimli yondashuv tanlanib, korxona iqtisodiy xavfsizligining moliyaviy, tashkiliy, 
texnologik va axborot komponentlari o‘zaro bog‘liqlikda tahlil qilindi. Shuningdek, risk-menejment konsepsiyasi 
asosida risklarni aniqlash, baholash va monitoring qilish bosqichlari izchil ko‘rib chiqilib, iqtisodiy xavfsizlikni 
ta’minlashda strategik va prognozlash mexanizmlarining ahamiyati asoslab berildi.

T A H L I L  V A  N A T I J A L A R
Korxonaning iqtisodiy xavfsizligi, shuningdek, uning ichki resurslarini samarali boshqarish, moliyaviy 

barqarorlikni ta’minlash, bozor sharoitlariga moslashish va strategik qarorlar qabul qilish orqali amalga 
oshiriladi. Bu tushuncha oddiygina moliyaviy natijalarni yaxshilashdan iborat bo‘lib qolmay, balki korxonani 
ushbu natijalarga erishuvchan qilish jarayonini tashkil etadi — ya’ni barqaror o‘sish, xavf-xatarlarni oldindan 
aniqlash, monitoring qilish, baholash va izchil boshqaruv mexanizmlari orqali amalga oshiriladi (Shynkar, 
Gontar & Dubyna, 2020).

Korxona iqtisodiy xavfsizligi kontseptsiyasi tizimli yondashuv asosida rivojlangan bo‘lib, u bir 
nechta funksional komponentlarni o‘z ichiga oladi: moliyaviy barqarorlik, tashqi tahdidlarga tayyorlik va 
moslashuvchanlik, raqamli infratuzilma xavfsizligi, resurslarni samarali boshqarish va risklarni baholash 
tizimlari. Bu elementlarning barchasi birgalikda korxona iqtisodiy xavfsizligini ta’minlashga xizmat qiladi.

An’anaviy boshqaruv usullari zamonaviy iqtisodiy tahdidlarning murakkab tabiatini to‘liq qamrab ololmaydi. 
Shu bois iqtisodiy xavfsizlikni ta’minlashda innovatsion yondashuvlarga asoslangan yangi mexanizmlarni joriy 
etish zarurati yuzaga kelmoqda.

Korxona iqtisodiy xavfsizligi uning moliyaviy holatini, ishlab chiqarish salohiyatini, investitsion 
imkoniyatlarini va intellektual resurslarini ichki hamda tashqi salbiy omillardan himoyalash darajasini 
ifodalaydi. Iqtisodiy xavfsizlik darajasining pastligi korxona barqarorligining buzilishiga, moliyaviy yo‘qotishlar 
va raqobatbardoshlikning pasayishiga olib kelishi mumkin. Shu sababli iqtisodiy xavfsizlik masalasi korxona 
strategik boshqaruv tizimining ajralmas tarkibiy qismi sifatida qaralishi lozim.

Hozirgi iqtisodiy sharoitda korxonalar faoliyatiga ta’sir etuvchi tahdidlar xilma-xil bo‘lib, ular quyidagi 
jadvalda keltirilgan asosiy yo‘nalishlarda namoyon bo‘ladi (1-rasm):

1-rasm. Korxona faoliyatiga ta’sir etuvchi tahdidlar

Mazkur tahdidlar korxona iqtisodiy xavfsizligini ta’minlashda yangicha yondashuvlarni talab etadi.
Zamonaviy sharoitda iqtisodiy xavf-xatarlarning oldini olishning muhim omillaridan biri raqamli 

texnologiyalardan keng formatda foydalanishdir. Analitik axborot tizimlari, katta ma’lumotlar va sun’iy intellekt 
asosida iqtisodiy jarayonlarni muntazam nazorat qilish orqali vujudga kelishi mumkin bo‘lgan tahdidlarni erta 
aniqlash va ularni bartaraf etish imkonini beradi.

Bundan tashqari, risklarni boshqarishning integratsiyalashgan tizimini tashkil qilish orqali iqtisodiy 
xavfsizlikni ta’minlash samaradorligini oshirishga keng imkoniyat yaratiladi. Ushbu tizim korxona faoliyatidagi 
moliyaviy, operatsion va strategik risklarni kompleks baholashga hamda bir vaqtning o‘zida vujudga kelgan 
risklarni kamaytirishga xizmat qiladi.

Axborot xavfsizligini ta’minlash ham iqtisodiy xavfsizlikning muhim innovatsion yo‘nalishlaridan biri bo‘lib, 
kiberxavflarni kamaytirish va intellektual mulkni himoya qilish orqali iqtisodiy yo‘qotishlarning oldi olinadi.

Global iqtisodiyot jadal o‘zgarishlar, texnologik innovatsiyalar, bozor beqarorligi, pandemiya ta’siri va 
siyosiy noaniqliklar kabi omillar sababli juda noaniq tus oldi. Bu sharoitda korxonalar uchun iqtisodiy xavfsizlik 
strategiyalarini ishlab chiqish va samarali amalga oshirish nihoyatda muhim bo‘lib qoldi. Ular o‘z faoliyatini 
xavflardan himoya qilish bilan birga strategik o‘sish yo‘nalishlarini ham aniqlab oladi. Shu bois zamonaviy 
iqtisodiy muhit korxonalarni faqat daromad olish vositasi sifatida emas, balki noaniqlik sharoitida barqarorlikni 
saqlab qolish majburiyati bilan yuzma-yuz qildi (Uktamov, 2023).

Shuningdek, bozor sharoitida korxonalar o‘z raqobatbardoshligini saqlab qolish orqali iqtisodiy xavfsizlikni 
mustahkamlash strategiyalarini joriy qiladilar. Moliyaviy barqarorlik, bozor talablariga moslashishga qodir 
tashkiliy struktura va innovatsion yechimlar korxonaning risklarga qarshi chidamliligini oshiradi (Toxirov, 2024).

Korxona iqtisodiy xavfsizligini ta’minlashda asosiy uslubiy yo‘nalishlardan biri risklarni boshqarish tizimini 
shakllantirish hisoblanadi. Risklarni aniqlash, tahlil qilish, boshqarish va monitoring qilish bosqichlarining izchil 
amalga oshirilishi korxona barqarorligini ta’minlashda muhim ahamiyatga ega (Shynkar, Gontar & Dubyna, 
2020). Ushbu jarayonda diagnostika tizimlaridan foydalanish potentsial xavf-xatarlarni oldindan aniqlash va 
profilaktik choralarni ishlab chiqishga imkon beradi (Uktamov, 2024).

Iqtisodiy xavfsizlikning markaziy komponenti sifatida moliyaviy barqarorlik alohida o‘rin tutadi. Pul oqimlarini 
boshqarish, aktivlar va majburiyatlar muvozanatini saqlash hamda moliyaviy monitoring tizimlarini joriy etish 
moliyaviy risklarni kamaytirishga xizmat qiladi (Kopylyuk et al., 2021). Shu bilan birga, raqamli transformatsiya 
axborot va kiberxavfsizlikni mustahkamlash hamda ichki jarayonlarni real vaqt rejimida nazorat qilish imkonini 
beradi (Makhmudova & Janizakova, 2025).

Iqtisodiy xavfsizlikni ta’minlashda mehnat, moddiy, moliyaviy, intellektual va axborot resurslari hamda 
strategik boshqaruvning o‘zaro uyg‘unligi muhim hisoblanadi (Bayboboeva, 2025). Kompleks yondashuv va 
SWOT tahlil asosida kuchli va zaif tomonlarni aniqlash korxona iqtisodiy xavfsizligini mustahkamlash uchun 
zarur ilmiy asos yaratadi (1-jadval).

1-jadval. Korxona iqtisodiy xavfsizligini ta’minlashda SWOT tahlili

Kuchli jihatlar (Strengths)
- Moliyaviy barqarorlik va likvidlik darajasining nisbatan 
yuqoriligi;
- Malakali kadrlar salohiyati va boshqaruv tajribasining 
mavjudligi;
- Raqamli texnologiyalardan foydalanish imkoniyatlari;
- Ichki nazorat va rejalashtirish tizimining mavjudligi;

Zaif tomonlari (Weaknesses)
- Risklarni boshqarish tizimining yetarli darajada 
shakllanmaganligi;
- Axborot xavfsizligi mexanizmlarining sustligi;
- Moliyaviy resurslardan foydalanish samaradorligining 
pastligi;
- Innovatsion faoliyatga investitsiya hajmining 
cheklanganligi 

Imkoniyatlar (Opportunities)
- Raqamli iqtisodiyot va innovatsion texnologiyalarning 
rivojlanishi;
- Davlat tomonidan iqtisodiy qo‘llab quvvatlash dasturlari;
- Investitsion muhitning yaxshilanishi;
- Xalqaro bozorlar bilan integratsiya imkoniyatlari.

Tahdidlar (Theats)
- Bozor konyukturasining beqarorligi;
- Raqobat muhitining keskinlashuvi;
- Moliyaviy va iqtisodiy inqiroz xavfi;
- Kiberxavflar va axborot tahdidlarining ortib borishi 

Zamonaviy bozor sharoitida an’anaviy boshqaruv usullari korxona iqtisodiy xavfsizligini to‘liq ta’minlay 
olmaydi. Shu sababli innovatsion yondashuvlar, jumladan raqamli texnologiyalar, katta ma’lumotlar tahlili, sun’iy 
intellekt, integratsiyalashgan risk-menejment tizimlari va axborot xavfsizligi mexanizmlari iqtisodiy xavfsizlikni 
mustahkamlashda samarali vosita hisoblanadi.

SWOT tahlil asosida ishlab chiqilgan strategik xulosalar korxona kuchli jihatlari va mavjud imkoniyatlardan 
oqilona foydalanish, zaif tomonlarni bartaraf etish hamda tashqi tahdidlarni minimallashtirish orqali moliyaviy 
barqarorlikni oshirish imkonini beradi.

Ushbu yondashuvlar korxonaning moliyaviy barqarorligini mustahkamlash, risklarni kamaytirish va uzoq 
muddatli strategik maqsadlarni amalga oshirishga xizmat qiladi. Tezisda keltirilgan ilmiy tahlillar va tavsiyalar 
amaliyotda korxona iqtisodiy xavfsizligini boshqarish mexanizmlarini takomillashtirish uchun asos bo‘lib xizmat 
qiladi.

Raqobatbardoshlik — iqtisodiy xavfsizlikning ajralmas qismidir. Raqobatbardoshligi yuqori bo‘lgan 
korxonalar bozor sharoitidagi salbiy omillarga tez moslashadi, daromad va bozor ulushini saqlab qoladi hamda 
biznes resurslaridan optimal darajada foydalanadi. Innovatsiyalarni joriy etish, bozor strategiyalarini yangilash 
va yanada ilg‘or boshqaruv usullarini qo‘llash orqali korxonalar raqobatbardoshlikni oshiradi, bu esa ularning 
iqtisodiy xavfsizligini mustahkamlashga xizmat qiladi.

Zamonaviy sharoitlarda korxona iqtisodiy xavfsizligini ta’minlash — bu murakkab, tizimli va ko‘p komponentli 
jarayondir. Bu jarayon risklarni boshqarish, moliyaviy barqarorlikni ta’minlash, raqamli transformatsiya, 
strategik rejalashtirish va funksional elementlarni samarali boshqarishga asoslanadi. Korxonalar o‘z resurslarini 
integratsiyalash orqali ichki va tashqi tahdidlarga tez javob bera oladi, barqaror o‘sish strategiyalarini ishlab 
chiqadi va raqobatbardoshlikni oshiradi.

X U L O S A  V A  T A K L I F L A R
Maqolada ko‘rib chiqilgan yondashuvlar korxonalar uchun amaliy yo‘riqnoma bo‘lib xizmat qilishi mumkin, 

chunki ular korxonalar iqtisodiy xavfsizligini ta’minlashning asosiy uslubiy jihatlarini, strategiyalarini va tizimli 
mexanizmlarini birlashtiradi. Kelajakda bu sohaga oid tadqiqotlar korxona darajasida iqtisodiy xavfsizlikni 
baholash mexanizmlari va indikatorlarini yanada takomillashtirishga qaratilishi lozim.

Mazkur tadqiqot natijalari shuni ko‘rsatadiki, zamonaviy iqtisodiy sharoitlarda korxona iqtisodiy xavfsizligini 
ta’minlash murakkab, ko‘p qirrali va tizimli yondashuvni talab qiluvchi jarayondir. Iqtisodiy xavfsizlik korxonaning 
nafaqat moliyaviy barqarorligini, balki uning tashkiliy, texnologik, axborot va innovatsion salohiyatini ham qamrab 
oluvchi kompleks kategoriya sifatida namoyon bo‘ladi. Ilmiy adabiyotlar tahlili asosida iqtisodiy xavfsizlikni 
ta’minlashda risklarni aniqlash va boshqarish, strategik rejalashtirish, moliyaviy monitoring tizimlarini joriy etish 
hamda raqamli transformatsiyani jadallashtirish muhim ahamiyatga ega ekanligi aniqlandi.

Shuningdek, korxonalarning raqobatbardoshligini oshirish, resurslardan oqilona foydalanish va innovatsion 
faoliyatni rivojlantirish orqali iqtisodiy xavfsizlik darajasini mustahkamlash mumkinligi ilmiy jihatdan asoslandi. 
Tadqiqot natijalari shuni ko‘rsatadiki, iqtisodiy xavfsizlikni ta’minlash faqatgina mavjud tahdidlarga javob berish 
bilan cheklanib qolmasdan, balki ularni oldindan prognozlash va profilaktik choralar ko‘rishni ham taqozo etadi. 
Shu bois korxonalarda iqtisodiy xavfsizlikni boshqarishning integratsiyalashgan mexanizmlarini joriy etish, 
zamonaviy boshqaruv texnologiyalaridan foydalanish hamda xalqaro tajribani amaliyotga tatbiq etish muhim 
vazifa hisoblanadi. Umuman olganda, iqtisodiy xavfsizlikni ta’minlash korxonalarning barqaror rivojlanishi, 
investitsion jozibadorligi va uzoq muddatli raqobatbardoshligini ta’minlovchi muhim strategik omil sifatida 
namoyon bo‘ladi.

